
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ

ԱՇԽԱՏԱԿԱԶՄԻ ՂԵԿԱՎԱՐ

պրն. ԴԱՎԻԹ ՍԱՐԳՍՅԱՆԻՆ
Հարգելի պարոն Սարգսյան

Ի կատարումն ս.թ. օգոստոսի 23-ին կա​յա​ցած` մշտապես գործող ֆի​նան​​​​​​​սատնտեսական կո​​միտեի նիստի թիվ 23.14/126452-12 ար​ձա​նագ​​րության 2-րդ և 3-րդ կետերով տրված հանձ​նա​րա​րա​​​​կան​ների, Հայաստանի Հանրապետության կա​ռա​վա​րության և Մալթայի Հան​րա​​պե​տու​թյան կառավարության միջև եկամուտների և գույքի կրկ​նա​կի հարկումը բացառելու և հար​​կումից խուսափելը կանխելու մասին» համաձայնագրի կնքման առաջարկությանը հա​մա​ձայ​նութ​յուն տալու մասին» և Հայաստանի Հան​րա​պե​տութ​յան կառավարության և Ֆի​լիպին​ների Հան​րապետության կառավարության միջև եկա​մուտ​ների և գույքի կրկնակի հարկումը բա​​ցա​ռե​լու և հարկումից խուսափելը կանխելու մասին» հա​մա​ձայնագրի ստորագրման առա​ջա​ր​​կու​թ​յանը համաձայնություն տալու մասին» Հայաստանի Հան​րապետության կառա​վա​րութ​յան որոշ​​ման նախագծերի վերաբերյալ Հայաստանի Հանրապետության արդարադատության նախա​​​րարության և Հայաստանի Հանրապետության կենտրոնական բան​կի կողմից ներ​կա​յաց​ված նկատառումների վերաբերյալ հայտնում ենք հետևյալը:

1. Հայաստանի Հանրապետության արդարադատության նախարարության կողմից ներ​​կա​յաց​ված առաջարկությունները վերա​բե​րում են վերը նշված նախագծերի 2-րդ հոդ​ված​նե​րում քաղա​քական ստո​րա​բա​ժանումներ» և իշխանության տեղական մարմիններ» հաս​կա​​ցութ​յուն​ների հստակեցմանը: 

Նախագծերի 2-րդ հոդվածների համաձայն, համա​ձայ​նա​գիրը կիրառվում է Պայ​​​մա​նա​վոր​վող պետության կամ նրա քաղաքական ստորա​բա​ժա​նում​ների կամ իշխա​նու​թ​յան տե​ղա​կան մար​մինների կողմից եկամտից և գույքից գանձվող հար​կե​րի նկատմամբ` ան​կախ դրանց գանձ​​ման եղանակից: 

Այդ կապակցությամբ հայտնում ենք, որ Հայաստանի Հանրապետությունը կրկնակի հարկ​​​​ման համաձայնագրերի կնքման ժամանակ առաջնորդվում է Տնտե​սա​կան Հա​​մա​գոր​ծակ​ցութ​​յան և Զարգացման կազ​մա​կեր​​​​պության ՏՀԶԿ մոդելով, որով նախատեսված դրույթները բա​նակ​ցությունների ընթացքում կարող են փոփոխվել` կախված Պայմանավորվող Կողմի պետու​թ​յան իրավական, քաղաքական, այդ թվում` վարչատարածքային համակարգերի առանձ​​նա​հատ​կություններից: Մասնավորապես, հնարավոր են դեպ​քեր, երբ Պայմանավորվող Կողմի պե​տութ​յան վարչատարածքային բա​ժան​​ման առանձնահատկություններով պայ​մա​նա​վորված` լինեն քաղաքական ստո​րա​բա​ժա​նում​ներ, որոնց վե​րա​​պահ​​ված լինեն հա​մա​ձայ​նա​գրով նա​խա​տես​ված հարկատեսակների հաշ​վարկ​ման և գանձման գոր​​ծա​ռույթներ: Այդ կապակ​ցությամբ, հայտնում ենք, որ առաջարկվող փոփոխությունը կարող է կատարվել պայ​մա​նավորվող կողմի հետ բանակցությունների շրջանակներում:
Ինչ վերաբերում է իշխանության տեղական մարմիններ հասկացությանը, ապա հաշվի առ​​նելով այն հանգամանքը, որը Բյուջետային համակարգի մասին» Հայաստանի Հանրա​պե​տու​թյան օրենքի համաձայն, համայնքում գտնվող գույքից հարկեր հաշվարկելու և գան​ձե​լու գոր​​ծառույթը վերապահված է տեղական ինքնակառավարման մարմիններին` վերը նշված հա​մա​​ձայ​նագրերում իշխանության տեղական մարմիններ» բառերը փո​խա​րին​վել են տե​​ղա​կան ինք​նակառավարման մարմիններ» բառերով:    

2. Հայաստանի Հան​րա​պե​տութ​յան կենտ​րո​նական բանկի կողմից ներկայացված նկա​տա​ռում​​​ները վերաբերում են վերը նշված համաձայնագրերի 26-րդ հոդվածների 5-րդ են​թա​կե​տե​րին, որոնց հա​մա​ձայն, այն հան​գամանքը, որ Պայմանավորվող Կող​մի պե​​տութ​յան կող​​մից հայց​​վող տեղեկատվությունը տիրապետում է բանկը կամ այլ ֆի​նան​​սական կազ​մա​կեր​​​պութ​յունը, դեռևս հիմք  չի կարող հանդիսանալ հայցվող տեղե​կատ​վութ​յունը Պայ​մա​նա​վոր​վող Կող​​մի պետությանը չտրա​մադր​ելու համար:
Հայաստանի Հանրապետության կենտրոնական բանկի կողմից ներ​կա​յաց​ված նկա​տա​​ռում​ները պայմանավորված են այն հանգամանքով, որ նշյալ դրույթի կի​րա​ռումը հակասում է բան​​​կա​յին գաղտնիքի վերաբերյալ Հայաստանի Հանրապետության ներքին օրենսդ​րությանը:
Վերոնշյալի կապակցությամբ հայտնում ենք, որ կրկնակի հարկման հա​մա​ձայ​նագ​րերի կնքման հիմքում դրվող` Տնտե​սա​կան Հա​​մա​գործակցության և Զարգացման կազ​մա​կեր​պութ​յան ՏՀԶԿ մո​դե​լի դրույթ​նե​րը պար​​​բե​րաբար վերանայվում են` կապված աշխարհում ըն​թա​ցող տնտե​սական, քաղա​քա​կան և իրա​​​վական փոփոխությունների հետ և կիրառելի են աշ​խար​​հի գրե​թե բոլոր երկրների կող​մից: Պայ​մանավորվող Կողմերի պետությունների միջև տե​ղե​​կութ​յուն​ների փոխանակում սահմանող դրույթն ամրագրվել է ՏՀԶԿ-ի կող​​մից հրա​պա​րակ​ված 2005 թվա​​​կանի մոդելում, որի հիման վրա Հա​յաս​տանի Հանրապետության կող​​մից 2005 թվա​​կա​նից հետո կնքած կրկնակի հարկ​ման բոլոր համաձայնագրերում ներառվել է նշյալ դրույթը:   

Հարկ ենք համարում նշել, որ տեղեկատվության փոխանակումը սահմանող դրույթները, ըստ էության, հանդիսանում են նման համաձայնագրերի կնքման շուրջ ընթացող բա​նակ​ցութ​յուն​​ների առանցքային հարցերից մեկը, հաշվի առնելով այն, որ`
ա ՏՀԶԿ մոդելի 26-րդ հոդվածի դրույթներն, ըստ էության, հանդիսանում են կրկնա​կի հարկ​ման համաձայնագրերի կիրառման կարևորագույն նախապայման, քանի որ առանց տե​ղե​կությունների փոխանակման հստակ և փոխհամաձայնեցված ըն​թա​ցա​կարգի հնարավոր չի լինի բա​ցառել պայմանավորվող կողմերի միջև կրկնակի հարկումից խու​սա​փելը կանխելու դեպքերը,

բ աշխարհի շատ երկրներում բանկային գաղ​տ​նիքը հասանելի է տվյալ երկրի հա​մա​պա​​տաս​​խան իրավասու մարմիններին, մասնավորապես հար​կային մարմիններին, ուստի բա​նակ​​ցութ​յունների ընթացքում հայկական կողմի համար բավականին բարդ է լինում բանակցող կող​​մին ներկայացնել հիմնավոր փաստարկներ այն մասին, որ նշյալ հոդվածը համա​ձայ​նագ​րում ներառելը կիրառելիության տեսանկյունից հայկական կողմի համար խնդրահարույց է: 

Վերը նշվածի համատեքստում նշենք նաև, որ վերջին տարիներին շատ երկրների կող​մից խիստ կարևորվում է տեղեկությունների փոխանակման ինստիտուտի զարգացումը և այդ կապակցությամբ արդեն իսկ մի շարք առաջարկներ են ստացվել այն երկրների կողմից, որոնց հետ կրկնակի հարկ​ման համաձայնագրերի շուրջ բանակցություններն անց են կացվել մինչ 2005 թվականը` վերա​նայելու գործող համաձայնագրերի` հատկապես տե​ղե​​կութ​յունների փոխանակմանը վերա​բե​րող դրույթ​ները Ռուսաստանի Դաշնություն, Ռումինիա, Օմանի Սուլ​թա​նութ​յուն և այլն:
Միաժամանակ, հայտնում ենք, որ ներկայումս Հայաստանի Հան​րա​պե​​​տությունն ունի կրկնա​կի հարկման շուրջ 48 կնքված հա​մա​ձայ​նագրեր, որոնց գերակշիռ մա​​​սում առկա է խնդ​րո առարկա դրույթը Ֆինլանդիա, Չեխիայի Հանրապետություն, Լյուք​սեմ​​բուրգի Դքսութ​յուն, Խոր​​վաթիա, Հունգարիա, Ղազախստան, Կիպ​​րոս, Մեծ Բրիտանիայի և Հյուսիսային Իռլան​դիայի Միացյալ Թա​գա​վորություն, Իռլան​դիա, Իսպանիա, Սլովենիա, Քուվեյթ և այլն:

Հայտնում ենք նաև, որ Հայաստանի Հանրա​պե​տության կառավարության 2012 օգոս​տո​սի 2-ի թիվ 964-Ա և 965-Ա, ինչպես նաև սեպ​տեմ​բե​րի 6-ի թիվ 1128-Ա որոշ​ումներով հա​վա​նութ​յան են արժանացել հա​մա​պա​տաս​խա​նա​բար` Հա​​յաս​տա​նի Հան​​րապետության կա​ռա​վա​րութ​յան և Նոր Զելանդիայի կա​ռա​​​վա​րության մի​​​ջև եկամուտների և գույքի կրկնակի հարկումը բա​ցա​​​ռե​լու և հարկումից խու​​սա​փելը կան​խե​լու մասին և Հա​​​​յաս​տա​նի Հան​​րապետության կա​ռա​​վա​րության և Ավս​​տրալիայի կա​ռա​​​վա​րութ​​յան մի​​ջև ե​​կամուտների և գույքի կրկնակի հար​կումը բացառելու և հարկումից խու​​սա​փելը կան​​​խե​​​​լու մա​​սին, ինչպես նաև «Հայաստանի Հան​​​րապետության կառավարության և Ռումինիայի կա​​ռա​վա​րութ​յան միջև «Հայաստանի Հան​​​րապետության կառավարության և Ռումի​նիայի կա​ռա​​վա​րութ​յան միջև եկամուտների և գույ​քի կրկնակի հարկումը բացառելու և հար​կումից խու​սա​փելը կան​խելու վերաբերյալ» 1996 թվա​​կանի մարտի 25-ին Երևանում ստո​րա​գրված Համա​ձայ​​նագ​րում փո​փոխություններ կա​տա​րե​լու մասին» արձանագրության կնքման առաջար​կութ​յանը հա​վա​նություն տալու մասին» հա​մա​​ձայ​նագ​րերի կնքման առա​ջար​կու​թյու​նները, որոնցում նույնպես առ​կա է խնդրո առարկա դրույ​թը:

Հաշվի առնելով վերը նշվածը` խնդրում ենք Ձեր համաձայնությունը խնդրո առարկա դրույթն արդեն իսկ կնքված և առաջիկայում կնքվելիք համաձայնագրերում պահպանելու հա​մար:

Միաժամանակ, Հայաստանի Հանրապետության կառավարության առաջիկա նիստին քն​նար​կելու նպատակով, Ձեզ ենք ներկայացնում վերը նշված համաձայնագրերի նախագծերի` Հա​յաստանի Հանրապետության արդարա​դա​​​տության նախա​րա​րության կող​մից ներ​կա​յաց​ված առաջարկության հիման վրա լրամ​շակ​ված տարբերակները:

Առդիր` 62 թերթ:

